
UKA 2018/17 

10.10.18. 

Sara Olsvig 

 

Meeqqanut tapiissutit pillugit Inatsisartut inatsisaata allanngortinnera pillugu Inatsisartut 

inatsisaat nr. xx, xx. xxx 2018-imeersoq  (Naatsorsuinermut periaaseq nutaaq, aningaasarsiat 

akileraarutaasussat maannakkorpiaq aningaasarsianit taarserneqarput aamma procenti 

aaqqiissutissaq atorlugu meeqqanut tapiissutit aaqqiivigineqartarneri)   

 

(Isumaginninnermut Inatsisinillu Atuutsitsinermut Naalakkersuisoq) 

 

Aningaasanut inatsimmi 2018-imoortumi oqaasertaliussanut nassuiaatit aqqutigalugit ineqarnermut 

tapit meeqqanullu tapit aaqqissuuteqqinneqarnerat januaarip aallaqqaataani atuutilersut inatsisissatut 

siunnersuummik massuminnga naqissuserneqartussanngorput. 

 

Inuit Ataqatigiinnit aaqqissuusseqqinneq una inatsisitigut naammassineqarnialermat 

nuannaarutigaarput. 

 

Aaqqissuusseqqinnerup siunartai pingaarnerit marluupput; sulinerup imminut akilersinnaanerunissaa 

ilaqtuariillu arlalinnik meerallit innuttaasullu aningaasaqarnikkut aarlerinartorsiortut 

ikorfartornerunissaat. 

 

Inuit Ataqatigiinnit pisortanit tapit ataatsimut isigalugit aaqqissuuteqqinneqarnissaanni nangittumik 

naligiinnerulernissamik siunertaqarnissaat kaammattuutigaarput. 

 

Aamma kaammattuutigaarput aaqqiissuusseqqinneq una pisortaniillu tapit maannakkut isertitat 

tunngavigalugit naatsorsorneqartalernerat procentillu aaqqiissutip eqqunneqarnera qanimut 

malinnaavigineqassasut. Aaqqissuusseqqinnerimmi siunertarisartik malillugu ingerlanissaat 

eqquinerlunnginnissaallu qulakkeertariaqarpoq. 

Taamatut oqaaseqarluta siunnersuut Ilaqutariinnermut Peqqissutsimullu Ataatsimiititaliamut 

aappassaaneerneqartigani misissorneqarnissaa innersuussutigaarput. 


